
Shri-Durgashtakam

ಶ್ರೀದುರ್ಗಾಷ್ಟಕಂ

ದುರ್ಗತಿ-ಹಾರಿಣಿ ದುರ್ಗೇ !ಮಹಾದೇವಿ !ನಮೋಽಸ್ತು ತೇ .

ಕೇಸರೀಂದ್ರ-ಸಮಾರೂಢೇ !ಯಾತುಧಾನ-ನಿವರ್ಹಿಣಿ ! .. 1..

ಉಮಾ ಹೈಮವತೀ ಮಾತಸ್ತ್ವಂ ಪಾರ್ವತೀ ಮಹೇಶ್ವರೀ .

ಕಾಲಿಕಾ ಸರ್ವಮಂಗಲಾ ಗೌರೀ ಭಗವತೀ ಶಿವಾ .. 2..

ಗಾಯತ್ರೀ ತ್ವಂ ಚ ಸಾವಿತ್ರೀ ಸಹಸ್ರಂ ತವ ನಾಮ ವೈ .
ಶಾಂತಿ-ಸ್ವರೂಪಿಣೀ ದೇವೀ ಕಾಲೇ ತ್ವಂ ಘೋರ-ರೂಪಿಣೀ .. 3..

ಮಹಿಷಾಸುರ-ಮರ್ದಿನೀ ಜಗತಾಂ ಧರ್ಮ-ಧಾರಿಣೀ .

ಆದಿಶಕ್ತಿ-ರ್ಮಹಾಮಾಯಾ ಜ್ಯೋತಿರ್ಮಯೀ ಮಹೀಯಸೀ .. 4..

ಜ್ಞಾನಂ ವಿದ್ಯಾ ಧೃತಿಃ ಪ್ರಜ್ಞಾ ರಾಜಸೇ ಶ್ರೀರ್ಯಶಸ್ವಿನೀ .

ಸಂಸ್ಥಿತಾ ವಿಶ್ವ-ಸಂಸಾರೇ ಶಕ್ತಿರೂಪಾ ತ್ವಮಂಬಿಕಾ .. 5..

ವಿಪತ್ತಾರಿಣೀ ಶಂಕರೀ ಲೋಕ-ಸಂಕಟ-ನಾಶಿನೀ .

ಪ್ರಸೀದ ವರದಾ ಸದಾ ತಮಸ್ತೋಮ-ವಿದಾರಿಣೀ .. 6..

ಭಕ್ತ-ಕ್ಲೇಶಾಪಹಂತ್ರೀ ತ್ವಂ ಹರ ಸಂತಾಪ-ಸಂತತಿಂ .

ಸನಾತನೀ ಸುಕಲ್ಯಾಣೀ ಸಿದ್ಧಿಂ ಯಾತು ಮನೋರಥಂ .. 7..

ಅಪರಾಧಂ ಕ್ಷಮಸ್ವ ಮೇ ಮಾತಸ್ತ್ವಮನುಕಂಪಯಾ .

ತ್ವಮೇವ ಶರಣಂ ನಿತ್ಯಂ ನಮಸ್ತುಭ್ಯಂ ಸದಾಶಿವೇ ! .. 8..

ಕಷ್ಟಂ ಹರತು ಲೋಕಸ್ಯ ತ್ವದೀಯಮಿದಮಷ್ಟಕಂ .

ಭವತು ಪಾಪಹಾರಕಂ ಹೇ ಮಾತಃ ! ಶುಭದಾಯಕಂ .. 9..

(ಇತಿ ಶ್ರೀಹರೇಕೃಷ್ಣಮೇಹೇರ-ವಿರಚಿತಂ ಶ್ರೀದುರ್ಗಾಷ್ಟಕಂ ಸಂಪೂರ್ಣಂ .)

– ರಚಯಿತಾ :ಡಾೆ ಹರೇಕೃಷ್ಣ-ಮೇಹೇರಃ

